
Gå tur og bli med i trekninga av gåvekort!
15 turar (6 tilrettelagde turar) 

Vanskegrad på turane 

Rød = KrevjandeBlå = Middels Grønn = Enkel 

Registrering av kodeord  

For å bli med i trekninga av gåvekort, kan du enten levera  
inn kodeorda i post eller digitalt på heimesida vår.

Post: Noter kodeord på tilvist plass på baksida i brosjyren – kodeorda vil  
til slutt bli ei setning. Når du har alle orda på plass, sender du inn brosjyren til 
Vindafjord kommune, Rådhusplassen 1, 5580 Ølen, innan 8. november 2024.

På nett: Det er mogleg å levera inn «kodeordsetninga» digitalt på heimesida vår.

 www.vindafjord.kommune.no 
(Kultur og fritid - friluftsliv)

Eller skann QR-koden med mobilen. 

For turkart og meir informasjon: 

TELLTUR (i samarbeid med Friluftsrådet Vest): Bli med i konkurranse om å nå flest 
turmål i Nord-Rogaland og Sunnhordland! På TellTur kan du også registrera turane 

dine elektronisk, enten med SMS, direkte på nettet eller i appen (Norges Kart 
Friluftsliv). I år vil det vera over 100 turmål i vår region med i TellTur-programmet. 

Opprett din eigen brukar på nettportalen TellTur (www.telltur.no).  
Her kan du halda oversikt over turane og poenga dine og konkurrera  

med deg sjølv og andre om fine premiar. Meir info på TellTur.no!

Gå tur og finn kodeord

9 TURAR: I brosjyren finn du informasjon om 9 ulike turmål i Vindafjord kommune. 
Dersom du går alle desse turane i perioden 22. mars 2024–31. oktober 2024 og 

registrerer kodeorda, er du med i trekninga av eit gåvekort.  

6 TURAR: I tillegg er det lagt til rette 6 lettare turar for alle, også for barnevogner, 
sykkel, rullestolbrukarar og rørslehemma. Det er nok å ha samla 

4 av 6 kodeord for å vera med i trekninga av gåvekort. 

På kvart turmål finn du turkasse med bok til å skrive namnet ditt i, og eit kodeord.
Grunna snø på enkelte av toppane kan det hende at stien ikkje er heilt ferdig merka 

og at bok med kodeord ikkje er på plass innan oppstart 22. mars 2024.

9 turar 

TILKOMST OG PARKERING: Ta av frå 
Saudavegen i Ølmedal og følg Ølmedalsvegen 
ca. 3 km. Ta inn på Ilstveitvegen og køyr om lag 
200 m før du tar til høgre før eit postkassestativ. 
Køyr til øvre del av tunet på Ilstveitvegen 25.  
Her kan du parkera eller fortsetja på skogsvegen  
opp til parkeringsplassen nedanfor Brattaland.  
Skogs-vegen er bratt og svingete, så her er det  
best å ha bil med firhjulstrekk og god 
bakkeklaring. Infotavle står ved parkerings-
plassen (Brattaland). NB! Bompengar på 
skogsvegen - 20 kr, kontant eller Vipps.

IMSLAND – Fevassnuten 829 moh.

OM TUREN: Rett før tunet på Brattaland tar 
du til høgre og følgjer merka sti mot Breiaskar. 
Etter 1,3 km deler stien seg. Gå rett fram 
mot Øyevatnet, der stien går på sørsida av 
vatnet og så svingar til høgre mot Fevatnet 
og Fevassnuten. Om du vil gå ein rundtur, 
fortset du på framsida av nuten og går via 
Brattalandsnuten og tilbake til Breiaskar. 
Storslagen utsikt på toppen, der du ser 
Folgefonna, Ulvanosa, Hustveitsåta m.m. 

Avstand: 6,5 km rundtur frå øvste parkeringsplass /  
 8,2 km rundtur frå gardstunet på Ilstveitvegen 25 
Tidsbruk: Ca. 3,5 timar rundtur    
Vanskegrad: Krevjande

Fevassnuten - Foto: Marit Svandal



ØLEN – Varden 406 moh.

Avstand:  6,6 km t/r
Tidsbruk: Ca. 2 timar 15 min t/r
Vanskegrad: Middels
TILKOMST OG PARKERING: På Kårhus ved 
parkeringsplassen ved omsorgssenteret står 
det informasjonstavle med opplysningar om 
denne og andre turar i Vats.
OM TUREN: Turen går på nedsida av 
omsorgssenteret og så på god traktorveg på 
nordsida. Langs traktorvegen er det sauer på 
beite, så hugs bandtvang på hunden. Når du 
tek av traktorvegen ca. 2 km lengre oppe, går 
du til venstre gjennom ei grind og vidare opp 
gjennom lia på litt dårlegare traktorveg. Følg 
skilt som viser at du skal inn på merka sti til 
venstre. Oppe på Grånuten er det flott utsikt i 
fleire retningar. Dersom du vil, kan du gå vidare 
til Fuglen og ned Haukadalen til E134 ved 
Krakk. Det er skilt og merkepinnar heile vegen.

VATS – Grånuten 531 moh.

Varden - Foto: Merete Vårvik Matre

Låklinuten - Foto: Unn J. Vølstad

Grånuten - Foto: Jon Olav Velde

Avstand:  4 km t/r
Tidsbruk: Ca. 2 timar t/r
Vanskegrad: Middels
TILKOMST OG PARKERING: Ta av E134 
inn på Eiabakken. I krysset der det er 
skilta legevakt, tar du til venstre og følgjer 
vegen til du får parkeringsplass på høgre 
side ved flisfyringsanlegget. Her finn du 
informasjonstavle om turen.
OM TUREN: Følg Eiabakken vidare opp til Eide 
gard, ca. 350 m frå parkeringa. Fortset opp den 
bratte traktorvegen i granskogen i ni svingar, 
ca. 1 km, før du går over på sti. Etter ein bratt 
start på stien, kan du ta ein liten avstikkar mot 
vest. Her får du utsikt over bygda. Det meste 
av stien går i skog. Ved Varden er det snaufjell 
og god utsikt. Frå Varden kan du gå til Svarta-
fjell og til Opheim. Nokre våte parti. 

TILKOMST OG PARKERING: 
Frå Tveit: ca. 800 m aust for Solheimskrysset 
på E134, ta inn på Tveitvegen og følg denne 
oppover til parkering på tilvist plass, rett før 
tunet på garden Tveit, Tveitvegen 78. 
Frå Bjordal: Ta av frå Vikevegen ved skilt til 
Bjordal og køyr Bjordalsvegen til Bjordalstunet 
og parker der. NB! Parkeringsavgift.
OM TUREN: 
Frå Tveit: Følg merka traktorveg som er noko 
bratt i byrjinga, men som flatar ut eit stykke 
før sti. Det står eit rastebord der vegen flatar 
ut. Ved skilt tar du av mot høgre og følgjer 
merka sti mot toppen. Turkassen ligg øvst på 
toppen mot vest. Her er det flott utsikt, og du 
kan sjå ned til Longåsdalen og Bjordal. Det vil 
vera ammekyr/storfe på beitet til Tveit, både 
på innmark (ca. 01.05.-31.09) og utmark (ca. 
20.06-31.08.) Vis omsyn og ha hund i band! 
Frå Bjordal: Følg traktorveg innover mot 
Longåsdalen. Ca. 50 m før Longåsdalsvatnet, 
tek du til høgre ved skiltet ”Vassnuten rundt”. 
Følg traktorvegen eit godt stykke til skilting 
mot Vassnuten. Her tar du til venstre og går 
vidare på merka sti mot toppen. Turkassen ligg 
øvst på toppen mot vest. Her er det flott utsikt, 
og du kan sjå ned til Longåsdalen og Bjordal.

FRÅ TVEIT:
Avstand: 6,0 km t/r
FRÅ BJORDAL:
Avstand: 9,1 km t/t 
Tid på begge:  
Ca. 2 timar t/r
Vanskegrad: 
Middels

RUNDTUR FRA TVEIT 
Avstand: 10,5 km 

Tidsbruk: ca. 3 timar

Vanskegrad: 
Middels

SKJOLD – Vassnuten 458 moh.

Vassnuten - Foto: Pål Viland Monstad

Vassnuten rundt: Du går først til Vassnuten 
etter alt. 1 eller 2. Etter å ha vore på toppen, 
følgjer du skilta tur vidare til Longåsdalen. 
Noko myrlendt terreng den første delen. 
Nedstigninga mot Longåsdalen er bratt, men 
med fine sti. Når du kjem ned, følgjer du 
traktorvegen til venstre. Etter ca. 250 m, kjem 
du til Longåsdalshytta. Her er turkasse og 
rastebord. Turen går vidare på traktorveg langs 
Longåsdalsvatnet. Heilt i enden av vatnet står 
eit rastebord. Ca. 50 m etter rastebordet må du 
velja rett traktorveg tilbake til parkering, enten 
mot garden Tveit i Skjold eller ned mot Bjordal.

Avstand: 6,2 km t/r
Tidsbruk: Ca. 3 timar t/r
Vanskegrad: Middels
TILKOMST OG PARKERING: 
Frå Innbjoa: Følg Bjoavegen forbi Bjoa kyrkje, 
og etter at du har passert Bjoa Auto køyrer du 
ca. 400 m til skilt for Vedvika badeplass på di 
høgre side. Her er det parkeringsplass.
Frå Utbjoa: Når du har passert krysset ned til 
Utbjoa ferjekai, køyrer du ca. 1,7 km til du kjem 
til skilt for Vedvika badeplass på di venstre 
side. Her er det parkeringsplass.
OM TUREN: Frå parkeringsplassen kryssar 
du fylkesvegen. Her står det infotavle. Følg 
skogsbilveg som går i bratt lende gjennom 
blandingsskog og opp til Hedleberget. Følg 
vidare merka løype på traktorveg oppover så 
langt vegen går. Øvre del av traktorvegen går 
i myrlendt terreng og er til dels ganske blaut. 
Vidare følgjer du merka sti opp til Låklinuten, 
der flott utsikt ventar på toppen! Etter ein fin 
topptur, kan det vera verd å ta turen ned til 
Vedvika, der det er ei fantastisk fin badestrand.

BJOA – Låklinuten 391 moh.



SANDEID – Ravnafjellet 431 moh.

Avstand: 5,5 km t/r frå parkering 
  ved brua over Østbøelva
Tidsbruk: Ca. 2 timar 15 min t/r
Vanskegrad: Middels
TILKOMST OG PARKERING: Ta av frå Sandeid-
vegen ved Sandeid kyrkje inn på Helgelands-
vegen og køyr om lag 1 km. Ta ned til høgre rett 
etter ei stor raud løe på høgre side av vegen og 
køyr til brua. Her er infotavle med informasjon 
om fleire aktuelle turar. Du kan parkera her 
eller du kan køyra over brua, ta til venstre og 
parkera i neste vegkryss. Infotavle her også.
OM TUREN: Om du parkerer ved brua, gå 
over den, ta vegen til venstre og så neste til 
høgre. Om du parkerer lengre framme, ta 
vegen til høgre. Turen går forbi bom på bratt 
skogsveg og eit stykke før du går til høgre inn 
på ein dårleg traktorveg. Her står det skilt til 
Ravnafjellet. Traktorvegen slynger seg oppover 
gjennom skogen og går etter kvart over i sti. 
Delar av stien er fuktig. Etter ei stund kjem du 
ut i ope lende, med berg og lyng. Følg merka sti 
til toppen. Flott utsikt over Sandeid og fjorden.

ØLENSVÅG – 3-nutatur 
Middagshaugen  490 moh.  
Skrubb   457 moh.  
Bukkenibba  489 moh.

Avstand: 8,1 km rundtur
Tidsbruk: Ca. 4 timar t/r
Vanskegrad: Krevjande
TILKOMST OG PARKERING: Ta av frå E134 i 
Ølensvåg, ved skilt til Vågshagen, og etter ca. 
100 m ta til venstre og parker på parkerings-
plassen ved Vågen skule.
OM TUREN: Gå tilbake til der du tok av inn til 
skulen. Følg Vågshagen i ca. 80 m, ta til venstre 
inn på Snørshaugen. Følg denne vegen ca. 550 
m til du ser eit turstiskilt. Følg sti opp til neste 
veg, der det er to bustadhus. Stien vidare finn 
du rett til venstre for Snørshaugen 100. Følg sti 
mot Middagshaugen. Her har du fin utsikt over 
Ølensvåg. No har du tatt den brattaste delen av 
turen. Følg så merka sti mot Skrubb og  
Bukkenibba. På Bukkenibba får du flott utsikt 
mot Frønsdal og Vats. Turen tilbake går på 
andre sida av Middagshaugen, der du følgjer 
merka sti ned att til Ølensvåg.

VIKEDAL – Utsikten  
på Sønnanåheia 373 moh.

Avstand: 3,5 km t/r 
 4,0 km om du vel rundturen 
Tidsbruk: Ca. 2 timar t/r
Vanskegrad: Middels
TILKOMST OG PARKERING: I Vikedal 
sentrum tar du av frå Saudavegen og inn på 
Movegen. Etter ca. 330 m tar du til høgre 
inn på Kyrkjevegen og følgjer denne til 
parkeringsplassen ved Vikedal kyrkje. Her er 
det informasjonstavle. 
OM TUREN: Frå parkeringsplassen, ta til høgre 
vidare inn på Kyrkjevegen. Ta så til venstre inn 
på Kristtornvegen. Følg Kristtornvegen til du 
kjem til ein grusveg/sti. Følg denne 150 m og 
ta av til høgre. Fortset ca. 400 m på bratt sti 
til du kjem opp på traktorveg. Gå til høgre på 
traktorvegen, og etter ca. 400 m fortset du på 
merka sti. Følg denne ca. 150 m til du kjem til 
eit stiskilje. Ta stien til høgre, og etter ca. 300 m 
kjem du fram til utsiktspunkt der du finn benk 
og turkasse.
Du velja mellom å gå same veg tilbake, eller gå 
ein rundtur oppe på Sønnanåheia med høgaste 
punkt 386 moh. Då fortset du ca. 300 m på 
stien i flatt terreng. Ta til venstre ved stiskilje  
og fortset på høgda rundt Sønnanåheia og 
vidare på stien til du kjem ned til krysset  
der du gjekk opp.

VIKEBYGD – Sætrafjellet 524 moh.

Avstand: Ca. 7,4 km t/r
Tidsbruk: Ca. 4 timar t/r
Vanskegrad: Middels
TILKOMST OG PARKERING: Køyr til Vikebygd 
og parker ved kyrkja. 
OM TUREN: Gå opp til fylkesvegen, ta  
til venstre og så til høgre opp grusveg etter  
ca. 30 m. Her heng det skilt som viser kor det 
er turløyper. Følg grusvegen oppover til like 
nedanfor reinseanlegget til vassverket. Der 
tar du til høgre gjennom ei grind og inn på ein 
skogsveg. Det heng skilt som peikar ut kursen 
ved grinda. Følg skogsvegen og ta til venstre 
der vegen deler seg. Etter ca. 500 m på skogs-
vegen kjem du til ein velteplass og her går du 
gjennom grinda. Ta til høgre like etter og følg 
merkepinnar mot vest til du kryssar ein bekk. 
Følg så merka sti oppover i fint skogsterreng til 
du er over skogsgrensa ved Slåtteskar.
Stien går vidare eit stykke langs Slåtteskar-
nuten, før den dreier mot vest og sørover igjen 
opp eit litt bratt skar, og så øvst går langs ein 
bekk. Følg bekken fram til eit vatn og langs 
dette til du kjem til Stemmevatnet, kryss 
bekken og følg stien opp eit lite skar. Her ser 
du for første gong målet for turen, Sætrafjellet. 
Herifrå er det berre å følgja stien mot toppen. 
Frå toppen er det god utsikt over heile 
Åfjorden. Om du vil ha ein rundtur, kan du ta 
merka sti ned til Dommersnes på returen.

Sætrafjellet - Foto: Roald Årvik

Middagshaugen - Foto: Eivind HetlandRavnafjellet - Foto: Pål Viland Monstad

Sønnanåheia - Foto: Kjetil Austrheim



BJOA OG VIKEBYGD – Brua over Dalselva i Baslia

FRÅ ØLENSVÅG
Avstand: 5,3 km t/r
Tid: Ca. 1 t 15 min t/r
Vanskegrad:  
Middels

Også for barnevogner, sykkel, rullestolbrukarar og rørslehemma

Ølmedalsvatnet - Foto: Ola Skipevåg

Avstand: 7 km rundt vatnet
Tidsbruk: Ca. 1,5-2 timar i roleg turfart,
 Ca. 1 time med rask gange.
Vanskegrad: Enkel 
TILKOMST OG PARKERING: Køyr til Ølmedal 
og parker ved bygdahuset.
OM TUREN: Turen går rundt Ølmedalsvatnet 
på asfaltert veg. Lett kupert. Fin tur i flotte 
omgjevnadar. Turkassen finn du ved enden av 
vatnet, ved brua.

IMSLAND – Ølmedalsvatnet 
127 moh.

Avstand: Ca. 3,5 km, rundtur
Tidsbruk: Ca. 1 time, rundtur
Vanskegrad: Enkel 
TILKOMST OG PARKERING: Ta av frå E134 
i plankrysset til Skjold, følg skilt til Skjold i 
rundkjøringa på Skjoldavikvegen og køyr 
vestover til skilt til Vikanesvegen. Følg 
denne til første parkeringsplass på høgre  
side overfor Skjold Arena. 
OM TUREN: Start og mål er på Vikaneset. Gå 
ned til Skjoldavikvegen, kryss denne og følg 
gang- og sykkelvegen nedover mot kyrkja. 
Hald til venstre ned mot Skjoldavik under 
brua og følg vegen gjennom Skjoldavik. Rett 
før Karineset står turkassen. Gå vidare mot 
Isvik der du passerer Lensmannsgarden på 
oppsida av vegen. På nedsida av vegen står 
rastebord ved sjøen. Etter undergangen tek 
du mot høgre langs Vikevegen og følgjer 
denne til skilt til Hagebyvegen. Her følgjer du 
gang- og sykkelsti oppover og gjennom Isvik 
Hageby 1 og 2 og så vidare langs vegen beint 
fram. Snart svingar vegen til høgre og du 
kjem til Isvik Hageby 3. Her kan du velja å gå 
gjennom eller rundt feltet på tre ulike vegar.  
I alle høve kjem du til gang- og sykkelsti,  
noko bratt, ned til kyrkja. Ved kyrkja går vegen 
rundt denne og gå så opp att til parkeringa 
på Vikaneset.

SKJOLD – Rundtur i Skjold 
over Hagebyane

Skjoldavik - Foto: Siri Nonslid

Brua over Dalselva - Foto: Ingrid Johannessen

TILKOMST OG PARKERING: 
Frå Bjoa: Ta av frå Bjoavegen inn på  
Eikåsvegen i kryss skilta til mellom anna  
Dalen. Følg Eikåsvegen til vegkryss ved 
Bjoavatnet, og ta av til høgre inn på 
Dalsbrukvegen. Følg denne til du kjem til  
ein parkeringsplass på venstre side av vegen. 
Informasjon finn du i leskur på høgre side  
av vegen.
Frå Vikebygd: Turen startar ved Bakkafossen, 
ca. 350 m nord for krysset ned til Årvik.  
Parkering på vestsida av fylkesvegen.

6 lettare turar for alle

FRÅ BJOA:
Avstand: 3,1 km t/r
Tid: Ca. 40 min t/r
Vanskegrad:
Middels

OM TUREN: 
Frå Bjoa: Turen går på skogsbilveg i lett 
kupert terreng gjennom blandingsskog i 
vestleg retning om lag 1,5 km fram til brua 
over Dalselva.
Frå Vikebygd: Turen går på skogsbilveg på 
austsida av fylkesvegen og oppover dalføret 
langs elva. Etter 2,1 km, i Skrubbasmog, tar 
du til venstre og inn på grusa turveg. Følg 
denne til du kjem til brua. Ved brua er det 
plassert bord, benk og bålpanne for grilling. 
Her finn du infotavle og turkasse. Heile 
strekninga er framkommeleg med barnevogn, 
sykkel og rullestol. Eit alternativ er å halda 
fram på skogsbilvegen på nordsida av elva inn 
til den fråflytta garden i Baslia, om lag 1 km. 
Ved tømmervelteplassen i enden av skogsbil-
vegen er det også bord, benker og turkasse.



Hugs bandtvang og vis omsyn. GOD TUR!

VIKEDAL – Rundtur  
Holmen – Kyrkjehølen 

Avstand: 1,4 km, rundtur
Tidsbruk: 45 min, rundtur 
Vanskegrad: Enkel

TILKOMST PARKERING: I Vikedal sentrum 
tar du av til idrettsplassen/ bygdahuset og 
parkerer der. Her startar turen og du finn 
informasjonstavle. 
OM TUREN: Gå langs bygdahuset til du kjem 
til kunstgrasbanen, ta til høgre her. I neste 
kryss tar du til venstre. Følg vegen og du 
vil få båthamna på høgre side. Her finn du 
turkassen. Fortset vidare til campingplassen, 
og ved den første campingvogna kan du  
ta ein avstikkar ned til den flotte stranda. 
Fortset ca. 50 m inn på campingplassen, ta opp 
bakken til venstre til «nye» Holmen bustadfelt. 
Hald høgre og gå rett fram til vegen går over til 
grusveg i enden av feltet.  
Fortset vidare til du kjem til ei flotte trebru 
som går over Kyrkjehølen. Her vil du passere 
ein lavvo og skal fortsetje på grusveg langs 
Kyrkjehølen. Tar ein til høgre mellom 
grasbanen og sandvolleyballanlegget, vil  
du passere pumptrackbanen på høgre sida.  
Her vil du også kunne sjå parkeringsplassen  
der du starta. 

Rundtur Holmen - Foto: Kåre Lars Tveit

VATS – Fjellgardsbakken 
188 moh.

Avstand: 3,4 km t/r
Tidsbruk: 1,5 time t/r
Vanskegrad: Enkel 

TILKOMST OG PARKERING: Ta av frå E134 
ved tidlegare gartneri og inn på Aurdalsvegen. 
Følg vegen til endes, ca. 1,4 km. Ved løa til 
Haslemo finn du god parkeringsplass og 
informasjonstavle med opplysningar om ulike 
turar innover dalen. 
OM TUREN: Turen går på god grusveg/
traktorveg. Ved Fjellgardsbakken er det sett 
opp benk og ei vippe for ungar. Her finn du 
turkassen med bok i. Dersom du vil, kan du 
gå over brua og følgja vegen vidare ca. 600 m 
oppover. Då kjem du til ein ny rasteplass ved 
Tverrelva. Dette er ein fin tur i bjørkeskog,  
men vegen går i litt brattare terreng.

Fjellgardsbakken - Foto: Jon Olav Velde

ØLEN OG SANDEID – Rasteplass 
søraust for Kalvatjønn 376 moh.

TILKOMST OG PARKERING:
Frå Ølen: Ta av frå E134 på Opheim inn på 
Olalivegen, skilta med parkering Olalia. Parke-
ringsplass oppe på fjellet, med parkeringsavgift 
kr. 75,- youpark.no. 
Frå Sandeid: Ta av frå Sandeidvegen ved 
Sandeid kyrkje. Køyr inn på Helgelandsvegen, 
som både er skilta med vegnamn og trafikk-
skilt. Etter ca. 3 km på Helgelandsvegen står 
det skilt til Fjellstøl til venstre. 
Følg denne vegen heilt til endes til parkerings-
plassen. Her kostar det kr. 75,- å stå. Betaling 
med kontantar i konvolutt eller Vipps.

FRÅ ØLEN:
Avstand: 2,2 km t/r, 
2,5 km rundtur  
Tid: Ca. 40 min t/r
Vanskegrad: Enkel

FRÅ SANDEID 
Avstand: 2,6 km t/r 

Tid: Ca. 50 min t/r
Vanskegrad: Enkel

OM TUREN:
Frå Ølen: Følg grusvegen/lysløypa mot Olalia 
fjellstove. Etter ca. 400 m kjem du til eit kryss, 
der du tar til høgre og følgjer lysløypa fram til 
turmålet. Om du vil ha ein rundtur fortset du 
vidare på lysløypa og held til venstre i dei to 
neste kryssa og så tilbake til parkeringsplassen. 
Det er og mogeleg å fortsetja ned til Fjellstøl 
eller vidare mot Olalia. 
Frå Sandeid: Turen går på grusveg frå parke-
ringsplassen med jamn stigning nesten heile 
vegen. I krysset der det står «Vending 2 km» 
tar du til venstre og til venstre også  
i neste kryss og du kjem til turmålet. Delar 
av strekningen er ikkje innfor krava til stigning 
for tilrettelagde turar.
Om du vil ha ein rundtur fortset du vidare på 
lysløypa og held til høgre i dei to neste kryssa 
og så tilbake til parkeringsplassen. Det er også 
mogeleg å fortsetja til parkeringsplassen på 
Opheim eller vidare mot Olalia. 

Rasteplass frå Opheim - Foto: Torbjørn Ruud



Kodeord (9 turer) 

Skriv inn kodeorda du fann på turane.
Du kan velja om du vil delta på ein eller begge. 

FevassnutenØlmedalsvatnet

Grånuten 

Varden 

Rundtur Holmen - Kyrkjehølen

Fjellgardsbakken

3-nutatur
Middagshaugen - Skrubb - Bukkenibba

Rasteplass søraust for Kalvatjønn 

Brua over Dalselva i Baslia 

Utsikten på Sønnanåheia

Rundtur i Skjold over Hagebyane

Sætrafjellet 

Vassnuten 

Ravnafjellet 

Låklinuten 

v / Kultur og læring
Dreganesvegen 40 
5580 Ølen 

Namn

Adresse         Poststad 

Telefon 

Alder (sett kryss): Under 15 år    Over 15 år

D
esign: O

m
ega 365 D

esign

Del gjerne bilete frå turane på
Instagram: #vakrevindafjord 

Kodeord (6 turer)


